
Útdráttur 

Ferðaþjónusta er ört vaxandi atvinnugrein og fjölgar ferðamönnum mikið á milli ára. 

Þessi mikla aukning ferðamanna hefur leitt til aukins kostnaðar, til dæmis á innviðum 

ferðaþjónustunnar. Mörg lönd hafa tekið upp á því að innheimta sérstaka 

ferðaþjónustuskatta til að fjármagna þennan aukna kostnað. 

Í þessari ritgerð er skoðað hvaða áhrif skattahækkanir hafa á komur erlendra 

ferðamanna. Farið verður yfir algengustu form ferðaþjónustuskatta en ferðamenn þurfa 

að standa straum af ýmiss konar sköttum og gjöldum á ferðalagi sínu.  

Til að kanna árhrif skattahækkana á komur ferðamanna er skoðuð teygni 

eftirspurnar. Erlendar rannsóknir sýna að teygni eftirspurnar eftir helstu 

ferðaþjónustuafurðum er óteygin. Í ritgerðinni er farið yfir hvaða áhrif skattahækkanir á 

íslenska gistiþjónustu hafa á komur erlendra ferðamanna hingað til lands. Það kemur í 

ljós að ferðamönnum fækkar þegar skattar eru hækkaðir en sú fækkun er ekki mikil ef 

miðað er við þá fjölgun sem hefur verið á milli ára.  

1 Inngangur 

Ferðaþjónusta er ein mikilvægasta atvinnugrein í heiminum í dag og hefur fjölgun 

ferðamanna vaxið verulega á milli ára. Ísland er engin undantekning frá þessu en 

ferðamönnum hefur fjölgað hraðar hér á landi en í öðrum löndum. Aukning erlendra 

ferðamanna á Íslandi frá árinu 2012 til 2013 var um 20%. Jafnframt mældust 

gjaldeyristekjur af ferðaþjónustunni á Íslandi um 26,8% árið 2013. Því hefur 

ferðaþjónustan tekið mikinn þátt í því að halda uppi þeim hagvexti sem hefur verið  hér 

á landi síðustu ár (Oddný Þóra Ólafsdóttir, 2014). 

Þessi aukni ferðamannastraumur hefur haft mikil áhrif á hagkerfið. Ferðaþjónustan 

laðar að sér erlenda fjárfesta, gefur frá sér auknar gjaldeyristekjur og hefur búið til mörg 

ný störf. Ljóst er að þegar ferðamönnum fjölgar þarf að eyða meiri peningum í að styrkja 

innviði ferðaþjónustunnar til dæmis með því að bæta samgöngur og göngustíga. 

Jafnframt fer aukinn peningur í markaðs- og kynningarstarf, öryggi ferðamanna og í 

viðhald á náttúruperlum sem laða að erlenda ferðamenn. Mikill kostnaður fylgir þessum 

mikla fjölda feðramanna og stór hluti þessa kostnaðar er fjármagnaður með sköttum. 

Mörg lönd í heiminum hafa sett á sérstaka ferðaþjónustuskatta til að fjármagna þessa 

þætti (OECD, 2014). 

Markmið þessarar ritgerðar er að skoða áhrif skattahækkana á komur ferðamanna. 

Leitast verður við að svara því hvort hækkun skatta hafi áhrif á  ákvörðun ferðamanna 

um að ferðast til landsins. 

Í kafla tvö er farið yfir ferðaþjónustu og fjölgun ferðamanna skoðuð, ásamt því að 

skoða vægi ferðaþjónustu í íslensku hagkerfi. Í þriðja kafla er farið í stuttu máli yfir 

skatta og sambandið milli skatthlutfalls og skattsvika. Í næsta kafla er farið yfir skatta í 

ferðaþjónustunni og skoðuð eru algengustu form skatta sem lagðir eru á ferðaþjónustu. 

Þar á eftir er farið yfir algengustu form skatta sem lagðir eru á íslenska ferðaþjónustu. Í 

kafla sex er farið yfir áhrif skattahækkana á komur ferðamanna. Þar er farið yfir hækkun 

skatta á gistiþjónustu og kannað hvort hærra verð á gistingu hafi einhver áhrif á komur 

erlendra ferðamanna hingað til lands. Að lokum er farið yfir helstu niðurstöður 

ritgerðarinnar í kafla sjö.

2 Ferðaþjónusta 

Ferðaþjónusta er ört vaxandi atvinnugrein og er orðin ein af mikilvægustu 

atvinnugreinum heimsins í dag. Árið 2013 var vægi feðraþjónustunnar um 9,5 % af 

heildarframleiðslu eða tæpir sjö billjón dollarar. Áætlað er að vægi ferðaþjónustunnar í 

heildarframleiðslu eigi eftir að halda áfram að aukast og árið 2024 er spáð því að 

ferðaþjónusta verði um 10,3% af heildarframleiðslu í heiminum. Einnig skapar 

ferðaþjónustan fjöldan allan af störfum eða tæplega 266 milljónir starfa í öllum 

heiminum sem er um 8,9% af heildaratvinnu (World Travel & Tourism Council, 2014). 

 

2.1 Fjöldi ferðamanna til Íslands 

Erlendum ferðamönnum hefur fjölgað mikið síðustu ár en frá árinu 2000 hefur fjöldi 

erlendra ferðamanna sem ferðast hingað til lands nær þrefaldast. 

 

 

 

 

 

 

 

 

Mynd 1: Fjöldi erlendra ferðamanna. Heimild: Oddný Þóra Ólafsdóttir, 2014. 

Árið 2000 ferðuðust 302.900 erlendir ferðmenn hingað til lands en árið 2013 voru 

þeir 807.300 og hefur þeim fjölgað að jafnaði um 8,2% á ári frá 2000 til 2013. Eins og við 

sjáum á mynd 1 þá hefur verið mikill vöxtur í komu erlendra ferðamanna hingað til lands 

fyrir utan árin 2009 og 2010 en þá fækkaði komum erlendra ferðamanna milli ára.  Það 

má að öllum líkindum rekja til alþjóðlegu fjármálakreppunnar og eldgosanna sem voru 

hér á landi árið 2010. Fjölgun erlendra ferðamanna hefur verið mun meiri hér á landi en 

í öðrum löndum Evrópu. Til að mynda jókst fjöldi erlendra ferðamanna á Íslandi um 50% 

á árunum 2005 til 2011. Á sama tímabili hefur aukning ferðamanna í öðrum löndum 

Evrópu verið 14% og 23% í heiminum öllum (Landsbankinn, e.d.; Oddný Þóra Ólafsdóttir, 

2014). 

Samanborið við önnur norðurlönd þá var aukning erlendra ferðamanna lang mest hér 

á landi. Árið 2013 var aukning erlendra ferðamanna á Íslandi um 20%, í Noregi 8,2% og í 

Danmörku 5,8% (UNWTO, 2014). 

2.2 Vægi Ferðaþjónustu í íslenska hagkerfinu 

Vægi ferðaþjónustu í íslenska hagkerfinu er hægt að meta annars vegar með því að 

skoða hlutdeild ferðaþjónustunnar í landsframleiðslu og hins vegar með því að skoða 

hlutdeild ferðaþjónustunnar í gjaldeyristekjum/útflutningi (Edward Hákon Huijbens og 

Gunnar Þór Jóhannesson, 2013). 

Hagstofa Íslands sá um útgáfu ferðaþjónustureikninga en útgáfu þeirra var hætt árið 

2012 í sparnaðarskyni. Í ferðaþjónustureikningi fyrir árin 2009-2011 kom fram að 

hlutdeild ferðaþjónustunnar í vergri landsframleiðslu á árunum 2001 til 2009 var á bilinu 

4,4% til 5,9%. Á þessu tímabili var hlutdeild ferðaþjónustunnar í vergri landsframleiðslu 

hæst árið 2009 eða 5,9%. Mynd 2 sýnir hlutdeild ferðaþjónustu í vergri landsframleiðslu 

frá árunum 2001 til 2009. 

 

 

 

 

 

 

 

Mynd 2: Hlutdeild ferðaþjónustunnar í vergri landsframleiðslu. Heimild: Hagstofa Íslands, e.d.a. 

Frá árinu 2009 hefur verið mikill uppgangur í ferðaþjónustu og töluvert meiri en í 

atvinnulífinu í heild. Á sama tíma hefur hlutdeild ferðaþjónustunnar í vergri 

Útflutningur vöru og þjónustu eftir 
atvinnugreinum 

Hlutfall Sjávarafurðir Hlutfall Ál og kísiljárn Hlutfall Ferðaþjónusta

landsframleiðslu aukist ár frá ári (Rósbjörg Jónsdóttir, Friðfinnur Hermannsson, Hákon 

Gunnarsson, Sigurjón Þórðarsson og Vilborg H. Júlíusdóttir, 2013). 

Einnig má bera saman tekjur af ferðaþjónustu við útflutningstekjur ýmissa 

iðnaðargreina eins og sjávarútveg og ál iðnaðinn. Þó svo að ferðaþjónusta sé ekki 

iðnaðargrein er hægt að bera gjaldeyristekjur sem fást frá ferðaþjónustunni saman við 

ýmsar iðnaðargreinar. Útflutningur í ferðaþjónustu eru þær gjaldeyristekjur sem fást við 

neyslu erlendra ferðamanna hér á landi (Edward Hákon Huijbens og Gunnar Þór 

Jóhannesson, 2013). 

 

 

 

 

 

 

 

 

 

 

Mynd 3: Útflutningur vöru og þjónustu eftir atvinnugreinum. Heimild: Hagstofa Íslands, e.d.b. 

Mynd 3 sýnir útflutning á vöru og þjónustu eftir atvinnugreinum þar sem bornar eru 

saman þrjár stærstu atvinngreinar landsins, útflutningur sjávarafurða, útflutningur áls og 

kísiljárns og ferðaþjónusta. Vægi þessara þriggja atvinnugreina var 77% af 

heildarútflutningi árið 1990 og þar vóg útflutningur á sjávarafurðum mest eins og sést á 

mynd 3 (Hagstofa Íslands, e.d.b.). 

Hlutdeild ferðaþjónustu í útflutningi hefur aukist mikið síðustu árin.  Árið 2006 voru 

gjaldeyristekjur í ferðaþjónustunni um 47 milljarðar króna. Fimm árum seinna eða árið 

2011 höfðu gjaldeyristekjur nánast þrefaldast og voru þær rúmur 141 milljarður króna 

(Edward Hákon Huijbens og Gunnar Þór Jóhannesson, 2013). 

Hlutfall ferðaþjónustu  í gjaldeyristekjum hefur vaxið stöðugt frá árinu 2009 en þá var 

hlutur ferðaþjónustu í gjaldeyristekjum 19,6%. Fimm árum seinna eða árið 2013 mældist 

þetta hlutfall 26,8% (Oddný Þóra Ólafsdóttir, 2014). 

Hagstofa Íslands hefur skipt gjaldeyristekjum í ferðaþjónustu í tvo flokka. Annars 

vegar farþegaflutninga með flugi og hins vegar þjónustuliðinn ferðalög. Þjónustuliðurinn 

ferðalög er mun háðari komum ferðamanna hingað til lands, þar sem aukinn fjöldi 

ferðamanna leiðir til fleiri ferðalaga. Hins vegar er liðurinn farþegaflutningar með flugi 

ekki eins háður komu erlendra ferðamanna hingað til lands enda millilenda margir 

ferðamenn eingöngu á Íslandi. Á mynd 4 sjáum við hvernig gjaldeyristekjur skiptast á 

milli þessa tveggja liða (Landsbankinn, 2014). 

 

 

 

 

 

 

 

 

 

Mynd 4: Gjaldeyristekjur íslenskrar ferðaþjónustu. Heimild: Landsbankinn, 2013. 

Vergar þáttatekjur hafa aukist mikið síðustu ár. Vergar þáttatekjur mæla virði 

framleiðslu þeirrar vöru og þjónustu sem framleidd er í hagkerfinu. Vergar þáttatekjur 

er jafngilt vergri landsframleiðslu að frádregnum óbeinum sköttum og viðbættum 

framleiðslustyrkjum. Einnig er hægt að líta á vergar þáttatekjur sem samtölu 

rekstrarafgangs, launakostnaðar og afskrifta (Rósbjörg Jónsdóttir, Friðfinnur 

Hermannsson, Hákon Gunnarsson, Sigurjón Þórðarsson og Vilborg H. Júlíusdóttir, 2013). 

Mynd 5: Vergar þáttatekjur. Heimild: Hagstofa Íslands, e.d.c. 

Á mynd 5 má sjá vergar þáttatekjur í fiskvinnslu samanborið við vergar þáttatekjur í 

rekstri gististaða og veitingastaða. Þar sést að aukning vergra þáttatekna í rekstri gisti- 

og veitingastaða hefur aukist stöðugt frá árinu 1977. Hagstofa Íslands hefur ekki gefið út 

tölur um vergar þáttatekjur í ferðaþjónustunni síðan 2009, en í skýrslu sem Gekon gaf út 

um virðisauka í ferðaþjónustu segir að vergar þáttatekjur hjá ferðaskrifstofum og öðrum 

ferðaskipuleggjendum hafi aukist um rétt rúm 27% á föstu verðlagi milli áranna 2009 og 

2012. Á sama tíma hafa vergar þáttatekjur í flugsamgöngum aukist um 21% á föstu 

verðlagi (Rósbjörg Jónsdóttir, Friðfinnur Hermannsson, Hákon Gunnarsson, Sigurjón 

Þórðarsson og Vilborg H. Júlíusdóttir, 2013). 

3 Skattar 

Skattastefna stjórnvalda þjónar ýmsum tilgangi. Fyrst og fremst er tilgangur 

skattlagningar að afla tekna til að hægt sé að fjármagna starfssemi ríkisins. Aftur á móti 

er margt annað sem getur haft áhrif á skattstefnu stjórnvalda, til dæmis pólitík en 

skattastefna stjórnvalda getur haft mismunandi áherslur eftir því hvaða flokkur er við 

völd. Einnig geta félagslegir þættir haft áhrif á skattastefnu stjórnvalda (OECD, 2014). 

Skattar skiptast í bæði beina og óbeina skatta. Beinir skattar eru þeir skattar sem ríkið 

leggur beint á skattskylda einstaklinga, til dæmis eignaskattur og fjármagnstekjuskattur. 

Óbeinir skattar eru þeir skattar sem lagðir eru á vöru og þjónustu eins og 

virðisaukaskattur. Neytandinn greiðir skattinn en skattgreiðandinn sér eingöngu um að 

innheimta skattinn vegna sölu á vöru eða þjónustu og skilar honum til ríkissjóðs (OECD, 

2014). 

Ýmsar tegundir skatta eru lagðir á einstaklinga og lögaðila en ekki er víst að 

skatturinn skili sér að fullu til ríkisins. Skattkerfi eru misjöfn og misflókin og finna þarf 

gott jafnvægi svo að mestar tekjur skili sér til ríkissjóðs. Hér fyrir neðan verður farið 

almennt yfir skattsvik og skattsvik í íslenskri ferðaþjónustu ásamt því að kanna hvort það 

sé eitthvað ákveðið skatthlutfall sem skilar sem mestum tekjum til ríkissjóðs. 

3.1 Skattsvik 

Hagfræðingurinn Gary Becker var fyrstur að koma með kenningu um svarta 

atvinnustarfssemi og skattsvik. En í grein hans ,,Glæpur og refsing, hagfræðileg 

greining‘‘ sem tímaritið Journal of Political Economy  birti árið 1968 bendir hann á að 

menn sem hugsa hagrænt reyni alltaf að breyta hegðun sinni þannig að afrakstur þeirra 

verði hámarkaður. Hann benti á að ef þetta yrði yfirfært yfir á fjárhagslega glæpi þá 

myndu glæpir aukast ef ávinningur af þeim eykst eða kostnaður við lögbrotið minnkar. 

Einnig er hægt að lýsa ávinningi af skattsvikum með eftirfarandi formúlu: 

Á𝑣𝑖𝑛𝑛𝑖𝑛𝑔𝑢𝑟 𝑎𝑓 𝑠𝑘𝑎𝑡𝑡𝑠𝑣𝑖𝑘𝑢𝑚 = 𝑢𝑛𝑑𝑎𝑛þ𝑒𝑔𝑖𝑛𝑛 𝑠𝑘𝑎𝑡𝑡𝑢𝑟 − 𝑣𝑖ð𝑢𝑟𝑙ö𝑔 ∗ 𝑙í𝑘𝑢𝑟 á 𝑎ð 𝑠𝑘𝑎𝑡𝑡𝑠𝑣𝑖𝑘𝑖𝑛 𝑘𝑜𝑚𝑖𝑠𝑡 𝑢𝑝𝑝. 

Ef refsing vegna skattsvika er lítil eða litlar líkur á því að skattsvikin komist upp þá er 

ávinningur af skattsvikum meiri og þar með munu skattsvik í hagkerfinu aukast (Alþingi, 

2004). 

Ef skattar hækka þá eykst ávinningur af skattsvikum og menn eyða meiri tíma og 

peningum til að reyna að komast hjá því að greiða skattinn. Einnig hefur flækjustig 

skattkerfis áhrif á skattsvik. Ef skattkerfi eru of flókin, til dæmis með of mörg þrep 

virðisaukaskatts, geta skattsvik aukist (Rolfe, 2006). 

Árið 2002 skipaði þáverandi fjármálaráðherra nefnd til að gera úttekt á skattsvikum á 

Íslandi. Í skýrslunni var skattsvikum á Íslandi skipt í þrjá flokka: svört atvinnustarfssemi 

og aðrar vanframtaldar tekjur, bókhalds- og framtalssvik og skattsvik í gegnum erlend 

samskipti. Nefndin komst að því að samtals væru tapaðar skatttekjur sem hlutfall af 

heildarskatttekjum hins opinbera á bilinu 7% til 11,5%. Algengasta tegund skattsvika er 

svört atvinnustarfssemi og aðrar vanframtaldar tekjur en nefndin komst að því að 

tapaðar skatttekjur sem hlutfall af heildarskatttekjum opinbera aðila í þessum flokki 

væri á bilinu 5% til 8%. Bókhalds og framtalssvik námu á bilinu 1% til 2% og skattsvik í 

gegnum erlend samskipti voru á bilinu 1% til 1,5% (Alþingi, 2004).  

Ýmsar rannsóknir hafa verið gerðar til að finna samband skatta og skattsvika. Flestir 

komast að þeirri niðurstöðu að jákvætt samband sé á milli hás skatthlutfalls og 

skattsvika, því hærra sem skatthlutfallið er þeim mun meiri verða skattsvikin. Meðal 

annars var rannsókn sem birt var í Journal of Political Economy árið 2004 eftir Raymond 

Fisman og Shang-Jin Wei. Þeir rannsökuðu sambandið milli skatthlutfalls og skattsvika. 

Þeir skoðuðu skráðan innflutning í Kína á bílum frá Hong Kong og báru hann saman við 

skráðan útflutning í Hong Kong á bílum til Kína. Ef engin svik ættu sér stað ætti fjöldi 

innfluttra bíla í Kína að vera jafn fjölda útfluttra bíla frá Hong Kong til Kína. Þeir 

skilgreindu bilið sem væri á milli innflutnings í Kína og útflutnings í Hong Kong sem svik 

frá skatti. Þeir komust að þeirri niðurstöðu að 1% aukning á skatti leiðir til 3% aukningar 

á skattsvikum. Þeir töldu að algengasta tegund skattsvika væri að skrá vörur sem 

tilheyra efri skattþrepum í neðri skattþrep. Því má ætla að skattsvik séu líklegri í 

skattkerfum sem eru með hátt flækjustig, til dæmis með mörg þrep virðisakaskatts 

(Fisman og Wei, 2004).  

Oft er mjög erfitt að aðgreina hvort fyrirtæki eru að komast hjá skattgreiðslum 

löglega eða ekki. Því hærri og flóknari sem skattkerfi verða þeim mun meiri tíma og 

peningum eyða fyrirtæki í að komast hjá því að greiða skatt. Þau gera það ýmist með því 

að ráða til sín endurskoðendur, lögfræðinga eða sérfræðinga í skattamálum til að 

lágmarka skattgreiðslur sínar. Fyrirtæki reyna til dæmis eftir fremsta megni að skrá vöru 

í lægsta virðisaukaskattþrepið. Dæmi um þetta getur verið fyrirtæki sem selur pakkaferð 

með margskonar vöru og þjónustu þar sem vörur og þjónusta eru með misháan 

virðisaukaskatt. Þá geta fyrirtækin lagt mikla álagningu á vöru sem er með lágan 

virðisaukaskatt en enga álagningu á vöruna sem tilheyrir hærra skattþrepinu. Með því 

að gera þetta nær fyrirtækið að lágmarka skattgreiðslur sínar (Laffer, Winegarden og 

Childs, 2011). 

3.2 Laffer kúrfan 

Hagfræðingurinn Arthur Laffer var fyrstur til að koma fram með kenningu um samband 

skatthlutfalls og skatttekna á níunda áratug síðustu aldar. Hann benti á að hækkun 

skatta leiði ekki alltaf til aukinna skatttekna ríkisins, heldur leiða hærri skattar til aukinna 

skatttekna upp að vissu marki. Við vissa skattprósentu ná skatttekjur hámarki. Ef 

skatthlutfallið hækkar eftir það dragast skatttekjur saman (Blanchard, Amighini og 

Giavazzi, 2010). 

 

 

 

 

 

 

 

Mynd 6: Laffer kúrfan. Heimild: Blanchard, Amighini og Giavazzi, 2010. 

Mynd 6 sýnir lafferkúrfuna en þar sjáum við að þegar skatthlutfallið er núll eru 

skatttekjur engar. Við ákveðið skatthlutfall, T, eru tekjur ríkisins hámarkaðar. Ef 

skatthlutfallið eykst umfram T dragast skatttekjur ríkisins saman þar sem fólk fer að 

vinna meira eða reynir að komast hjá því að greiða skatt (Blanchard, Amighini og 

Giavazzi, 2010). 

3.3 Skattsvik í íslenskri ferðaþjónustu 

Neysla á hvern erlendan ferðamann hefur lækkað töluvert síðustu ár. Að öllu jafna ætti 

neysla erlendra ferðamanna að vaxa í hlutfalli við komu erlendra ferðamanna hingað til 

lands. Á mynd 7 er vísitala fjölda erlendra ferðamanna borin saman við neysluvísitölu 

erlendra ferðamanna. 

 

 

 

 

 

 

 

Mynd 7: Fjöldi erlendra ferðamanna borinn saman við tekjur af þeim. Heimild: Árni S. Hafsteinsson og 
Jón B. Steinsson, 2014. 

Það er einna helst tvennt sem getur útskýrt þetta. Annaðhvort eru ferðamenn sem 

ferðast hingað til lands almennt tekjuminni en áður eða hafa skattsvik í greininni aukist. 

Rannsóknastofnun atvinnulífsins á Bifröst gaf út skýrslu um umfang skattsvika og 

leiðir til úrbóta en í henni kom fram að töluverð skattsvik eru í íslenskri ferðaþjónustu. 

Til að meta umfang skattsvika í gistiþjónustu var skráð velta í virðisaukaskattskýrslum 

í flokki gistiþjónustu borin saman við uppreiknað söluvirði gistiþjónustu. Niðurstöður 

rannsóknarinnar var sú að árið 2013 fór 17 % af gistiþjónustu framhjá skattkerfinu. Árið 

2012 var þetta hlutfall 13% og árið 2011 var það 8%. Því er ljóst að skattsvik í greininni 

hafa aukist. Í skýrslunni var einnig metið umfang skattsvika í veitingaþjónustu. Það var 

gert með því að bera söluvirði samkvæmt virðisaukaskattsskýrslum saman við magn 

áfengis sem selt er til vínveitingastaða. Niðurstöður rannsóknarinnar eru sláandi og sýna 

að tæplega helmingur af veltu áfengissölu vínveitingastaða er ekki gefin upp (Árni S. 

Hafsteinsson og Jón B. Steinsson, 2014).

4 Skattar í ferðaþjónustunni 

Ferðaþjónusta fer ört vaxandi í heiminum og ferðamönnum hefur fjölgað stöðugt 

síðustu ár. Það hefur leitt til aukins álags á ferðamannastaði, ekki bara álag á innviði 

ferðaþjónustunnar heldur einnig á markaðs- og kynningarstarfi, öryggi ferðamanna, 

viðhaldi á náttúru og fleira.  Því skipta skattar miklu máli við að fjármagna þessa þætti 

og til að afla ríkissjóð tekna (OECD, 2014). 

Ferðamenn geta búist við því að þurfa að borga fjöldan allan af sköttum og gjöldum á 

ferðalagi sínu. Til dæmis gjald þegar komið inn í land og/eða farið frá landi, 

virðisaukaskatt á allri vöru og þjónustu sem keypt er, gistináttaskatt, skatt á bílinn sem 

leigt er og svo má lengi áfram telja (Dwyer, Forsyth og Dwyer, 2010). 

Ferðamálastofnun sameinuðu þjóðanna (UNWTO) hefur skilgreint 

ferðaþjónustuskatta sem þá skatta sem lagðir eru sérstaklega á ferðamenn og þá vöru 

og þjónustu sem ferðamenn neyta. Aftur á móti er alltaf einhver heimamaður sem 

neytir vöru sem er skilgreind sem ferðaþjónustuvara. Því mun skattlagning á 

ferðaþjónustuna ekki eingöngu hafa áhrif á ferðamenn heldur einnig á þá sem búa í 

landinu (OECD, 2014). 

Skattlagning á ferðaþjónustu er að vissu leiti jákvæð þar sem hún hjálpar til með að 

fjármagna fjárfestingar hins opinbera. Hið opinbera sér að öllu jafna um fjármögnun 

almannagæða. Almannagæði eru þau gæði sem ekki er hægt að útiloka neinn frá því að 

nýta og notkun eins hefur ekki áhrif á notkun annars. Erlendir ferðamenn rétt eins og 

heimamenn nýta slík gæði. Dæmi um þessi gæði er löggæsla, heilbrigðisþjónusta og 

vegir. Ríkið fjármagnar þessa þætti oft með sköttum og því er sanngjarnt að ferðamenn 

taki þátt í að greiða þá (Dwyer, Forsyth og Dwyer, 2010). 

Markmið flestra stjórnvalda er að hámarka velferð þegna sinna og þess vegna getur 

skattlagning á erlenda ferðamenn létt undir með heimamönnum, skattbyrðinni er að 

hluta til velt yfir á ferðamenn. Með því er hægt að auka skattlagningu á ferðamenn og 

leggja lægri skatta á heimamenn, þannig geta stjórnvöld komist hjá þeim óvinsældum 

sem fylgir því að hækka skatta. Skatttekjur af ferðamönnum geta líka verið nýttar í 

landkynningu. Líta má á landkynningu sem almannagæði því þegar búið er að eyða 

peningum í landkynningu þá græða allir þegnar landsins á því (Dwyer, Forsyth og Dwyer, 

2010). 

Einnig eru rök á móti ferðaþjónustusköttum en þau eru að auknir skattar leiði til þess 

að áfangastaður verður dýrari en áður. Það mun leiða til þess að ferðamenn munu 

hugsa sig tvisvar um og hugsanlega ferðast til einhvers annars ódýrari áfangastaðar sem 

hefur upp á svipað að bjóða. Því mun samkeppnishæfni minnka og þar með mun neysla 

erlendra ferðamanna minnka og þeim fækka (Dwyer, Forsyth og Dwyer, 2010). 

Hins vegar er ekki ljóst hvað áhrif einstaka skattar sem lagðir eru á ferðaþjónustu 

hafa á samkeppnishæfni landa. Líta þarf á skattkerfið í heild sinni í hverju landi fyrir sig 

til að geta áttað sig á því hvort það hafi áhrif á samkeppnishæfni til lengri tíma. Ef 

skattar eru mjög háir getur það leitt til þess að ferðamenn leiti frekar til annara 

sambærilegra landa þar sem verðið er lægra, til dæmis á gistingu og mat. Aftur á móti 

eru skiptar skoðanir á því hvort skattar hafi mikil áhrif á ferðaþjónustu, það er störf í 

ferðaþjónustunni, vöxt og samkeppnishæfni. Flestir eru sammála um að miklir og háir 

skattar hafi neikvæð áhrif á ferðaþjónustu og samkeppnishæfni landa (OECD, 2014). 

Mörg lönd hafa tekið upp á því að eyrnamerkja hluta af tekjum ferðaþjónustuskatta. 

Þessar tekjur fara til dæmis í að styrkja ferðaþjónustuna, vernda náttúru landsins, bæta 

markaðs-  og kynningarstarf og tryggja öryggi ferðamanna svo eitthvað sé nefnt (OECD, 

2014). 

Einnig hafa önnur lönd tekið upp á því að taka ákveðin skatt eða gjald inn á 

takmarkað svæði eins og til dæmi þjóðgarða. Það er oft gert til að stýra aðgangi og koma 

í veg fyrir ofnotkun á viðkomandi auðlind (Dwyer, Forsyth og Dwyer, 2010). 

Ferðaþjónustuskattar eru aðallega óbeinir skattar, við getum skipt þeim í sex megin 

flokka. Það eru neysluskattar, skattar og gjöld við komu og brottfarir, skattar á 

flugsamgöngur, skattar á hótel og gistingu, umhverfisskattar og skattaafslættir. Hér fyrir 

neðan verður farið yfir þessa sex megin flokka og skoðað verður hvernig skattlagningu 

er háttað í öðrum löndum (OECD, 2014). 

 

, 

4.1 Neysluskattar 

Neysluskattar eru skattar sem lagðir eru á vöru og þjónustu. Því meira sem neytandinn 

kaupir af vöru þeim mun meiri skatt greiðir hann. Virðisaukaskattur er eitt algengasta 

form neysluskatts í Evrópu og OECD löndunum, en 33 af 34 löndum í OECD notast við 

þessa tegund skattlagningar og um 67% af skatttekjum þessara landa koma frá 

virðisaukaskatti. Almennt skattþrep virðisaukaskatts er að meðaltali 19% hjá löndum 

innan OECD. Flest lönd hafa fleiri en eitt skattþrep en 26 af þeim 33 löndum innan OECD 

sem notast við virðisaukaskatt eru með lægri skatt á gistiþjónustu. Það eru til dæmis 22 

lönd innan OECD sem eru með lægri en 10% virðisaukaskatt á gistiþjónustu. Einnig hafa 

16 lönd innan OECD lægri virðisaukaskatt á veitingaþjónustu. Mörg þeirra landa sem 

hafa lækkað virðisaukaskatt á gisti- og veitingaþjónustu hafa einnig lægri virðisaukaskatt 

á aðra vöru og þjónustu innan ferðaþjónustunnar eins og til dæmis fólksflutninga, 

aðgangseyri inn á söfn, skemmtigarða og fleira (OECD, 2014). 

Almenna þrep virðisaukaskatts er hæst á norðurlöndunum: Danmörku, Svíþjóð og 

Noregi. En þar er almenna þrep vriðisaukaskatts 25%. Fyrir breytingar á 

virðisaukaskattslögum var almenna þrep virðisaukaksatts hæst á Íslandi eða 25,5% en 

nú hefur það verið lækkað í 24%. Allar þjóðir á norðurlöndunum hafa lægri skatt á 

gistiþjónustu fyrir utan Danmörk en þar er einungis eitt þrep virðisaukaskatts. 

Virðisaukaskattur er lægstur í Japan og Kanada en þar er almenna þrep virðisaukaskatts 

5% og enginn virðisaukaskattur er á gisti- og veitingaþjónustu (OECD, 2014). 

4.2 Skattar og gjöld við komur og brottfarir 

Mörg lönd innheimta komu- og/eða brottfarargjald þegar komið er til eða farið frá landi, 

hvort sem það er með flugi, skipi eða bíl. Þetta gjald leggst yfirleitt á einstaklinga og er 

oftast í formi vegabréfsáritunar, VISA. Þar hefur handhafi vegabréfsáritunar leyfi til að 

koma til landsins og dvelja þar í ákveðið langan tíma. Einnig er algengt að ferðamenn 

þurfi að greiða ákveðið gjald þegar komið er inn í land eða farið er frá landi. Í sumum 

löndum þurfa einungis erlendir ferðamenn að greiða þetta gjald en í öðrum löndum 

þurfa allir að greiða það. Framkvæmd og verð á gjöldum við komur og brottfarir getur 

verið mismunandi milli landa og til dæmis farið eftir tilgangi og lengd dvalar.  Tekjur 

þessara gjalda fara oft í að standa straum af kostnaði vegna málefna innflytjenda, 

innritun farþega, eftirliti landamæra og fleira því tengt. Í einstaka löndum fer hluti 

skatttekna beint í að styrkja ferðaþjónustu til dæmis með því að bæta markaðs- og 

kynningarstarf (OECD, 2014).   

Árið 1999 tók Mexíkó upp komugjald þar sem allir erlendir ferðamenn greiða 

komugjald eða svokallaðan Non-Immigrant Tax (DNI). Gjaldið er 295 mexíkóskir pesóar á 

mann eða um 2900 íslenskar krónur. Allir þeir ferðamenn sem koma til landsins með 

flugi þurfa að greiða gjaldið. En þeir ferðamenn sem koma ekki með flugi og hyggjast 

dvelja skemur en 7 daga þurfa ekki að greiða gjaldið. Gjaldið var upphaflega sett á til 

þess að standa straum af þeim kostnaði sem fylgdi eftirliti landamæra og annari 

starfssemi tengdri landamærum landsins. Á sama tíma átti ferðaþjónustan erfitt 

uppdráttar, lítið var um ferðamenn þar sem markaðs- og kynningarstarf til að laða að 

erlenda ferðamenn var lítið. Til að betrumbæta þetta stofnaði mexíkóska ríkið Mexico 

Tourism Board (CPTM) en megin hlutverk þess er að sjá um markaðs- og kynningarstarf 

fyrir bæði innlenda og erlenda ferðamenn í Mexíkó. Árið 2001 fékk CPTM hluta af DNI 

skattinum. Þetta hlutfall jókst með árunum og árið 2011 fóru 80% af skatttekjum DNI í 

CPTM. Þetta hefur leitt til þess að frá árunum 2001 til 2011 hefur ímynd Mexíkó á 

heimsvísu aukist um 5000% og ferðamönnum hefur fjölgað (OECD, 2014). 

Í Ástralíu er svokallað Passenger Movemetnt Charge lagt á alla ferðamenn, bæði 

innlenda og erlenda, sem fara frá landinu. Gjaldið er 55 ástralskir dollarar á mann eða 

um 6.000 íslenskar krónur og er innheimt af þeim sem selja ferðir til og frá landinu, 

hvort sem það er með flugi eða skipi. Tekjur vegna þessa gjalds eru aðallega notaðar til 

að standa straum af kostnaði við stjórn landamæranna. Hins vegar renna 10% af 

skatttekjum í sérstakan Asíusjóð. Fjármagn úr honum er notað til að auka 

markaðssetningu í Asíu til að reyna að laða að ferðmenn frá Asíu (Forsyth, Dwyer, Spurr 

og Pham, 2014).  

4.3 Skattar og gjöld á flugsamgöngur 

Mikil aukning hefur verið í flugsamgöngum síðustu ár. Þessari miklu aukningu fylgir 

aukinn kostnaður þar sem lönd hafa þurft að fjölga og/eða stækka flugvelli, auka 

þjónustu við ferðamenn, huga að öryggi þeirra svo eitthvað sé nefnt. Margar þjóðir hafa 

tekið upp á því að leggja skatta á flugsamgöngur til að geta staðið straum af þessum 

aukna kostnaði. Einnig hafa sum lönd lagt áherslu á að skattlagningin hvetji til 

umhverfisvænni hegðunar. Skattlagningin er oft í formi flugvallaskatta eins og til dæmis 

lendingargjöld, innritunargjöld og stæðisgjöld. Tekjur af þessum gjöldum eru notaðar til 

að greiða þann kostnað sem flugvellir þurfa að standa straum af. Einnig geta skattarnir 

verið lagðir á flugmiða en tilgangurinn með þeim getur verið margvís. Til dæmis til að 

afla tekna í ríkissjóð, minnka útblástur koltvíoxíðs, auka öryggi ferðamanna og margt 

fleira (OECD, 2014). 

Í Þýskalandi þurfa allir þeir sem ferðast með flugi að greiða skatt á flugmiða þegar 

þeir fljúga frá þýskum flugvöllum. Megin tilgangur þessara skatta er að hvetja fólk til 

umhverfisvænni samgangna. Gjaldið fer eftir þeirri fjarlægð sem flogið er og skiptist í 

þrjá flokka. Gjaldið er lægst ef flogið er innanlands í Þýskalandi en þá er það 7,5 evrur. Ef 

flogið er til Evrópu og Norður Ameríku er gjaldið 23,43 evrur og fyrir lengri flugferðir er  

það 42,18 evrur. Ýmsar undanþágur eru frá þessum skatti, til dæmis þurfa þeir sem búa 

á eyju eins og á Íslandi ekki að greiða þennan skatt (OECD, 2014). 

Í Bretlandi þarf einnig að greiða skatt, Air Passanger Duty (APD), þegar flogið er frá 

breksum flugvöllum, hvort sem flogið er innanlands eða milli landa. Skatturinn er mishár 

og fer eftir vegalengdinni sem flogið er. Til að mynda er skatturinn 60 pund ef flogið er 

frá Bretlandi til Bandaríkjanna. Breska ríkið segir tilgang skattsins annars vegar vera til 

að auka tekjur ríkissjóðs og hins vegar til að minnka útblástur koltvíoxíð (Dwyer, Forsyth 

og Dwyer, 2010). 

4.4 Skattar á gistiþjónustu 

Til eru skattar sem lagðir eru á hótel og aðra gistiþjónustu. Yfirleitt er lagður skattur á 

fjölda gistinátta eða gistieininga. Þó svo að þessi skattur sé greiddur þarf yfirleitt að 

greiða virðisaukaskatt af gistingu, ef svo á við. Sá sem selur gistirýmið sér oftast um að 

innheimta skattinn og skila honum til stjórnvalda. Þetta er algengasta form 

ferðaþjónustuskatta í heiminum (OECD, 2014). 

Í New York borg í Bandaríkjunum er skattur lagður á gistiþjónustu. Borga þarf skatt af 

allri gistingu í borginni eins og á hótelum, farfuglaheimilum og fleira. Gjaldið er 

mismunandi og fer eftir verði gistingar. Ef gisting kostar frá 20 til 30 dollurum þá þarf að 

greiða 0,5 dollara á dag plús 5,87% af verði gistingar. Ef verð gistingar er 40 dollarar eða 

meira þá þarf að greiða 2 dollara á dag plús 5,875% af verði gistingar. Tekjur af 

skattinum renna til borgaryfirvalda (NYC, e.d.). 

Það er skattur lagður á alla gistingu í Winnipeg í Kanada sem varir í 30 daga eða 

skemur. Skatturinn nemur 5% af heildarverði gistingar. Tekjur af skattinum fara í að 

styðja við ferðaþjónustu í borginni, ráðstefnuhúsið og aðra atburði sem laða að 

ferðamenn til borgarinnar (Winnipeg, e.d.). 

Þessi tegund skatts var til að mynda tekin upp á Íslandi í byrjun árs 2012 þar sem 

greiða þarf 100 krónur fyrir hverja selda gistináttaeiningu. Hluti af tekjum skattsins 

rennur til framkvæmdasjóðs ferðamannastaða en hlutverk sjóðsins er að stuðla að 

uppbyggingu, viðhaldi og verndun ferðamannastaða. Fjallað verður frekar um 

gistináttaskattinn hér fyrir neðan (Lög nr. 87/2011; Lög nr. 75/2011). 

4.5 Umhverfisskattar 

Umhverfisskattar eru oft lagðir á til að hvetja til betri og umhverfisvænni hegðunar 

ferðamanna. Þar sem ferðamönnum hefur fjölgað síðustu ár er meira álag á 

ferðamannastaði. Mörg lönd hafa tekið upp þessa tegund skattlagningar síðustu ár þar 

sem umfang ferðaþjónustunnar hefur aukist töluvert. Algengt er að ferðamenn greiði 

ákveðið gjald við fjölsótta ferðamannastaði (OECD, 2014). 

Allir þeir sem heimsækja The Great Barrier Reef Marine Park í Ástralíu þurfa að greiða 

gjald sem rennur beint í viðhald og rekstur á garðinum. Gjaldið er mismunandi og fer 

meðal annars eftir tíma sem ferðamenn eyða inni í garðinum, það getur verið allt frá 

1,75 til 3,5 ástalskir dollarar á dag (OECD, 2014). 

Árið 2011 hófu Egyptar gjaldtöku á sex stórum og eftirsóttum ferðamannastöðum í 

landinu. Gjaldið er mismunandi milli staða en getur verið allt frá 5 egypskum pundum 

fyrir egypska ferðamenn upp í 80 egypsk pund fyrir erlenda ferðamenn. Tekjur af þessu 

gjaldi fara í sérstakan umhverfissjóð ríkisins (OECD, 2014). 

Vegna mikils fjölda ferðamanna er mikið álag á mörgum ferðamannastöðum á 

Íslandi. Ferðamannastaðir eins og Landmannalaugar, Gullfoss og Geysir geta ekki 

endalaust tekið við ferðamönnum án þess að verða fyrir neikvæðum varanlegum 

áhrifum. Gjaldtaka á ferðamannastaði hefur verið mikið í umræðunni síðustu ár og deila 

margir um þetta efni. Bent hefur verið á að gjaldtaka á ferðamannastaði gæti stangast á 

við lög um náttúruvernd. Í fjórða kafla í lögum um náttúruvernd er fjallað um 

almannarétt, útivist og umgengni. Í 17. grein laganna segir að almenningi er heimilt að 

fara um land og dvelja þar í lögmætum tilgangi en með þessum rétti fylgir sú skylda að 

ganga vel um náttúru landsins. Í 18. grein laganna segir að heimilt sé að fara gangandi, á 

skautum, skíðum og óvélknúnum faratækjum um óræktað land og dvelja þar án þess að 

þurfa sérstakt leyfi. Vegna þessa tveggja greina er deilt um hvort gjaldtaka við 

ferðamannastaði sé lögmæt. Talað er um gjaldtöku í 92. grein laga um náttúruvernd að 

umhverfisstofnun eða sá aðili sem sér um rekstur náttúruverndarsvæðis getur sett á 

gjald fyrir þá þjónustu sem veitt er. Jafnframt er þeim heimilt að taka gjald fyrir aðgang 

inn á svæðið ef skemmdir hafa orðið að völdum ferðamanna eða að möguleiki sé á 

slíkum skemmdum. Einnig er tekið fram að tekjur vegna gjaldtökunnar skal vera varið til 

uppbyggingar, lagfæringar og eftirlits á svæðinu eða aðkomu að því (Lög nr. 60/2013). 

Árið 2013 hóf Kerfélagið ehf gjaldtöku við Kerið. Ferðamenn greiða 350 krónur til að 

komast inn á svæðið. Ástæða gjaldtökunnar er fyrst og fremst til að vernda viðkvæma 

náttúru svæðisins svo hægt sé að halda áfram að taka á móti ferðamönnum 

(Viðskiptablaðið, 2013). 

4.6 Skattaafslættir 

Skattafslættir laða að erlenda fjárfesta og þar með auka þeir fjárfestingar í 

ferðaþjónustu. Fjárfestir sem áður hefði ekki íhugað að fjárfesta væri líklegri til þess að 

fjárfesta ef hann fengi einhverskonar skattaafslátt, til dæmis lægri tekjuskatt. Því geta 

skattafslættir stuðlað að aukinni fjárfestingu og auknum útgjöldum hjá fyrirtækjum í 

ferðaþjónustu (OECD, 2014). 

Dæmi um þetta í ferðaþjónustu má finna í Ástralíu en þar í landi bjóða stjórnvöld upp 

á skattaafslátt fyrir alla þá sem eiga hótel eða aðra skammtíma gistiaðstöðu. Stjórnvöld 

afskrifa 4% á ári af heildarbyggingarverði yfir 25 ára tímabil. Tilgangur þessa 

skattafsláttar er að hvetja til aukinnar fjárfestingar í gistiþjónustu (OECD, 2014). 

5 Skattar í ferðaþjónustunni á Íslandi 

5.1 Virðisaukaskattur 

Virðisaukaskattskerfið var tekið upp með lögum nr. 50/1988. Virðisaukaskattur er 

almennur neysluskattur og flokkast undir óbeina skatta.  Hann er innheimtur af vöru og 

þjónustu, því meira sem neytandi neytir af vörum og þjónustu þeim mun hærri fjárhæð 

greiðir hann í formi virðisaukaskatts. Seljendur vöru og þjónustu sjá um innheimtuna og 

skila henni í ríkissjóð (Ríkisskattstjóri, e.d.a.). 

Í lögum um virðisaukaskatt segir að greiða skuli virðisaukaskatt af öllum viðskiptum 

innanlands og einnig af innfluttri vöru og þjónustu. Allar vörur, bæði nýjar og notaðar, 

ná til skattskyldu virðisaukaskatts en þó er ekki átt við fasteignir. Eyðublöð, hlutabréf og 

skuldabréf eru vörur þegar þau eru látin í té sem prentvarningur. Skattskylda 

virðisaukaskatts nær því til allrar vöru og þjónustu fyrir utan nokkrar undanþágur. Dæmi 

um vinnu og þjónustu sem eru undanþegin virðisaukaskatti er heilbrigðisþjónusta, 

félagsleg þjónusta og íþróttastarfsemi (Lög nr. 50/1988). 

Þrep virðisaukaskatts eru tvö. Almenna þrep virðisaukaskatts er 24%, sem þýðir að öll 

sú vara og þjónusta sem  er skattskyld samkvæmt lögum ber 24% virðisaukaskatt nema 

annað sé tekið fram. Lægra þrep virðisaukaskatts er 11%. Þær vörur og þjónusta sem 

bera 11% virðisaukaskatt eru til dæmis gistiþjónusta, sala á matvælum, sala tímarita og 

dagblaða og fleira. Sumar vörur og þjónusta eru alfarið undanþegnar virðisaukaskatti og 

greiða því engan virðisaukaskatt, eins og fólksflutningar. Í byrjun árs 2015 var lögum um 

virðisaukaskatt breytt þar sem lægra þrep virðisaukaskatts var hækkað úr 7% í 11% og 

almenna þrep virðisaukaskatts lækkað úr 25,5% í 24% (Ríkisskattstjóri, e.d.a.; Lög nr. 

50/1988). 

5.1.1 Flækjustig virðisaukaskatts í ferðaþjónustu 

Hátt flækjustig er á virðisaukaskatti í ferðaþjónustu. Sum vara og þjónusta ber 24% 

virðisaukaskatt meðan önnur vara og þjónusta ber 11%. Einnig geta sumar vörur og 

þjónusta verið undanþegnar virðisaukaskatti. Oft er erfitt að sjá skilin á milli 

virðisaukaskattskyldrar vöru og þjónustu og vöru og þjónustu sem er undaþegin 

virðisaukaskatti. Oft getur verið óljóst hvort draga megi virðisaukaskatt af aðföngum 

vegna rekstrarins eða hvort það megi draga frá þennan frádrátt að hluta. Því er augljóst 

að þetta getur verið verulega flókið og leitt til mistaka (Aexander G. Eðvarsson, 2014; 

Soffía Eydís Björgvinsdóttir, 2012). 

Skoðum hvernig virðisaukaskattur hefur áhrif á eftirfarandi flokka innan 

ferðaþjónustunnar: gistiþjónustu, veitingasölu, fólksflutningar, þjónustu ferðaskrifstofa 

og aðra afþreyingu. 

5.1.1.1 Gistiþjónusta 

Undir gistiþjónustu fellur gisting á hótelum, gistiheimilum, tjaldstæðum og annari 

gistingu til skemmri tíma en eins mánaðar. Ef að ferðamaður dvelur á sama stað í 

mánuð eða lengur fellur gistingin í flokk fasteignaleigu og þar með verður hún 

undanskilin virðisaukaskatti. Öll gistiþjónusta var undanþegin virðisaukaskatti þar til í 

byrjun árs 1994. Þá var lögum um virðisaukaskatt breytt og virðisauki á gistiþjónustu 

varð 14%. Lægra þrep virðisaukaskatts var svo lækkað niður í 7% árið 2007. Eins og áður 

hefur komið fram var lægra þrepi virðisaukaskatts hækkað út 7% í 11% í byrjun árs 2015, 

því ber gistiþjónusta nú 11% virðisaukaskatt (Fjármálaráðuneytið, 2012; Lög nr. 

50/1988). 

5.1.1.2 Veitingasala 

Veitingastaðir þurfa að innheimta 11% virðisaukaskatt við sölu á matvælum og 

óáfengum drykkjum en 24% virðisaukaskatt við sölu á áfengi. Þetta getur orðið flókið 

þegar veitingahús selja blandaða drykki eins og til dæmis vodka í appelsínusafa.  Þar sem 

virðisaukaskatturinn á appelsínusafa er 11% en vodkanum 24%.  Þetta getur leitt til þess 

að veitingahús sleppi því að tekjuskrá áfengi það er selji drykkinn með 11% 

virðisaukaskatt. Þetta getur leitt til þess að veitingastaðir leggi mikla álagningu á 

óáfenga drykki og litla sem enga álagning á áfengi (Árni S. Hafsteinsson og Jón B. 

Steinsson, 2014). 

5.1.1.3 Fólksflutningar 

Þegar talað er um fólksflutninga er meðal annars átt við öll innanlands- og 

millilandaflug, farþegagjöld með leigubílum, hópbifreiðum og ferjum. Samkvæmt lögum 

um virðisaukaskatt eru fólksflutningar undanþegnar virðisaukaskatti. Hins vegar var 

nýlega gerð breyting á lögum um virðisaukaskatt og munu fólksflutningar falla undir 

neðra skattþrep virðisaukaskatts í byrjun árs 2016 (Lög nr. 50/1988). 

Fyrirtæki sem starfa á sviði fólksflutninga fá því ekki virðisaukaskatt frádregin af 

aðföngum eins og af olíu, endurnýjun bifreiða og öðru viðhaldi (Soffía Eydís 

Björgvinsdóttir, 2012). Þar sem fyrirtæki í fólksflutningum fá ekki virðisaukaskatt 

frádregin af aðföngum getur það verið kostnaðarsamt að fjárfesta í nýjum bifreiðum. 

Árið 2001 voru lög nr. 57/2001 samþykkt sem kveða á um að þeir sem eru með leyfi til 

fólksflutninga í atvinnuskyni fá 2/3 hluta virðisaukaskatts endurgreiddan vegna kaupa 

eða leigu á hópbifreiðum (Lög nr. 50/1988). 

5.1.1.4 Þjónusta ferðaskrifstofa 

Öll sú þóknun sem ferðaskrifstofa fær fyrir milligöngu er undanþegin virðisaukaskatti. 

Það er þegar ferðaskrifstofa selur ferð til neytanda fyrir seljanda og fær greitt fyrir það. 

Lögum um virðisaukaskatt var breytt í lok árs 2014 og munu ferðaskrifstofur þurfa að 

greiða 11% virðisaukaskatt af allri þóknun frá fyrsta janúar 2016 (Lög nr. 50/1988). 

Ferðaskrifstofur sjá ekki eingöngu um milligöngu heldur sjá þær oft um að skipuleggja 

ferðir sjálfar og þarf þá að innheimta virðisaukaskatt af þeirri vöru og þjónustu sem er 

virðisaukaskattskyld. Ef ferðaskrifstofa selur hópferð með rútu að Gullfossi og býður upp 

á mat við Gullfoss þá þarf hún að innheimta virðisaukaskatt  vegna matvælanna en 

rútuferðin ber engan virðisaukaskatt. Þetta getur því reynst mjög flókið þar sem 

starfssemi ferðaskrifstofa er ekki eingöngu að sjá um milligöngu í viðskiptum. 

Ferðaskrifstofur eru oft með sínar eigin ferðir þar sem þær selja vöru og þjónustu sem 

getur verið á öllum skattþrepum það er 24%, 11% og undanþegin virðisaukaskatti (Soffía 

Eydís Björgvinsdóttir, 2012). 

5.1.1.5 Önnur afþreying 

Samkvæmt lögum um virðisaukaskatt eru skipulagðar hópferðir með farastjóra eins og 

fjórhjólaferðir, vélsleðaferðir, hestaferðir og fleira undanskyldar virðisaukaskatti. Ef 

ferðamaður fer í fjórhjólaferð á eigin vegum sem er ekki skipulögð þá fellur ferðin undir 

leigu á lausafjár í atvinnuskyni og þar af leiðandi er fjórhjólaferðin virðisaukaskattskyld 

(Soffía Eydís Björgvinsdóttir, 2012). 

Í lögum stendur að starfssemi safna og hliðstæð menningarstarfssemi sé undanþegin 

virðisaukaskatti, til dæmis menningarsafn og aðgangseyrir á tónleika. Jafnframt er 

íþróttastarfssemi undanþegin virðisaukaskatti sem og aðgangseyrir í sundlaugar, 

Bláalónið og önnur jarðböð (Lög nr. 50/1988). 

5.2 Gistináttaskattur 

Gistináttaskattur er skattur sem lagður er á sölu gistingar. Meginmarkmið þessa skatts 

er að afla tekna til að vernda og viðhalda eftirsótta ferðamannastaði og náttúru 

landsins. Einnig til að stuðla að uppbyggingu og tryggja öryggi ferðamanna.  Skatturinn 

var fyrst settur á 1. janúar 2012 þegar lög nr. 87/2011 um gistináttaskatt tóku gildi. 

Gjaldið er 100 krónur fyrir hverja selda gistináttaeiningu. Ein gistináttaeining er 

skilgreind í lögum  sem leiga á gistiaðstöðu í allt að einn sólarhring en gistiaðstaða er 

svæði eða húsnæði sem leigt er út vegna dvalar yfir nótt, til dæmis hótelherbergi, 

gistiheimili og tjaldstæði. Skatturinn gildir fyrir alla gistiaðstöðu sem leigð er til skemmri 

tíma en eins mánaðar (Lög nr. 87/2011). 

Seljendur gistiþjónustu sjá um innheimtu á skattinum en hann á að koma fram á 

greiðslukvittun og/eða sölureikningi þar sem hann myndar stofn til virðisaukaskatts. 

Virðisaukaskatturinn er 11%, sama og á gistingu. Sú gistiaðstaða sem er undanþegin 

virðisaukaskatti er einnig undanþegin gistináttaskatti (Ríkisskattstjóri, e.d.b.; Lög nr. 

87/2011). 

Ekki eru allir ánægðir með þennan skatt en Samtök ferðaþjónustunnar hafa bent á að 

hann gæti ýtt undir svarta starfssemi. Þeir bentu einnig á að það væri kostnaðarsamt að 

innheimta skattinn en ríkisskattstjóri hefur tekið undir það (Samtök ferðaþjónustunnar, 

2012) 

60% af tekjum ríkissjóðs vegna gistináttaskatts fara í framkvæmdasjóð 

ferðamannastaða, en hlutverk þessa sjóðs er að stuðla að uppbyggingu, viðhaldi og 

verndun ferðamannastaðaða, vernda náttúru Íslands og tryggja öryggi ferðamanna. 

Einnig leggur sjóðurinn áherslu á að dreifa álagi vegna fjölda ferðamanna og vernda þar 

með fjölsótta ferðamannastaði (Lög nr. 75/2011). 

Alls hafa verið fimm úthlutanir úr sjóðnum frá upphafi.  Eins og við sjáum á töflu 1 þá 

voru fyrstu styrkirnir úthlutaðir úr sjóðnum í febrúar árið 2012. Þá var heildarupphæð 

styrkja 75 milljónir króna sem 30 styrkþegar fengu (Ferðamálastofa, e.d.). 

Tafla 1: Styrkir úr framkvæmdasjóði ferðamanna. Heimild: Ferðamálastofa, e.d. 

Úthlutanir Fjöldi styrkja Upphæð samtals 

febrúar 2012 30 75.000.000 kr. 

janúar 2013 44 150.000.000 kr. 

mars 2013 5 146.750.000 kr. 

apríl 2013 75 278.800.000 kr. 

apríl 2014 50 244.484.625 kr. 

maí 2014 88 380.000.000 kr. 

Samtals 292 1.275.034.625 kr. 

  

Framkvæmdasjóður ferðamannastaða hefur því hingað til úthlutað  1.275.034.625 

krónum til 292 styrktarþega. Dæmi um styrki sem sjóðurinn hefur úthlutað er 700.000 

króna styrkur til Hrunamannahrepps í janúar 2013. Styrkurinn fór í undirbúnings-, 

skipulags-, og hönnunarvinnu þar sem aðgengi og merkingar voru bættar fyrir gangandi 

gesti austanmegin við Gullfoss.  Markmiðið með styrknum var að búa til fleiri valkosti 

fyrir ferðamenn og þar með draga úr álagi á aðra staði. Annað dæmi um styrk úr 

sjóðnum er styrkur að upphæð 2.959.000 krónur til Borgarbyggðar vegna Hraunafossa. 

Styrkurinn var veittur í apríl 2014. Hann fór í smíði útsýnispalls með handriði við 

Hraunafossa auk viðgerða á tröppum og stígum. Markmið þessa styrks var að tryggja 

öryggi ferðamanna, vernda náttúru og bæta aðgengi (Ferðamálastofa, e.d.; 

Ríkisendurskoðun, 2014). 

5.3 Samanburður 

Ef við berum saman skattaumhverfi ferðaþjónustunnar við norðurlöndin Danmörku, 

Svíþjóð og Noreg þá sjáum við að skattar á íslenska ferðaþjónustu eru almennt lægri en í 

hinum norðurlöndunum. Mismörg þrep virðisaukaskatts eru í hverju landi. í Danmörku 

er einungis eitt skattþrep virðisaukaskatts, 25%. Í Svíþjóð notast þeir við þrjú skattþrep 

virðisaukaskatts, 25%, 12% og 6% og í Noregi notast þeir einnig við þrjú 25%, 13% og 

8%.  Hér á Íslandi erum við með tvö skattþrep, hið almenna skattþrep sem er 24% og svo 

11%. Á töflu 2 sjáum við hver hin almenna skattprósenta er í hverju landi og hver 

virðisaukaskattur er á gistingu, matvælum, hópbifreiðum og ferðaskrifstofum í hverju 

landi fyrir sig (Ferðamálastofa, 2007). 

Tafla 2:Samanburður virðisaukaskatts. Heimild: Ferðamálastofa, 2007 

  Ísland Danmörk Noregur Svíþjóð 

Almenn skattprósenta 24% 25% 25% 25% 

Gisting 11% 25% 13% 12% 

Matvæli 11% 25% 8% 12% 

Hópbifreiðar 0% 25% 8% 6% 

Ferðaskrifstofur 0% 25% 25% 25% 

 

Gríðarlegur munur er á virðisaukaskatti sem lagður er á ferðaskrifstofur. Á Íslandi er 

milliganga ferðaskrifstofa undanþegin virðisaukaskatti en í Svíþjóð, Noregi og Danmörku 

er virðisaukaskattur á ferðaskrifstofur 25% (Ferðamálastofa, 2007). 

Í skýrslu sem ferðamálastofa vann fyrir samgönguráðuneyti var komist að þeirri 

niðurstöðu að íslenskt skattaumhverfi er betra til fyrirtækjarekstrar heldur en 

skattaumhverfið í hinum norðurlöndunum. Skattar á arðgreiðslur fyrirtækja og hagnað 

eru töluvert lægri á Íslandi en í hinum norðurlöndunum. Því þurfa íslensk 

ferðaþjónustufyrirtæki að greiða mun lægra hlutfall af hagnaði til ríkissjóðs en tíðkast í 

hinum norðurlöndunum (Ferðamálastofa, 2007). 

Ísland er eina landið á Norðurlöndunum sem er með sérstakan ferðaþjónustuskatt, 

það er gistináttaskatt. Eins og komið var inn á hér að ofan þá fer hluti af skattinum í 

uppbyggingu og viðhald á ferðamannastöðum. Á hinum norðurlöndunum er engin 

séstakur ferðaþjónustuskattur og því er viðhald og uppbygging ferðamannastaða að 

mestu leiti fjármögnuð úr ríkissjóði (OECD, 2014). 

6 Skattahækkanir í ferðaþjónustu 

Mjög skiptar skoðanir eru á því hvaða áhrif skattahækkanir hafa á ferðaþjónustu. Sumir 

vilja meina að það hafi áhrif á samkeppnishæfni og ákvörðunartöku ferðamanna um að 

koma til landsins en aðrir eru ekki á þeirri skoðun (OECD, 2014). 

Mikið hefur verið rætt um skattlagningu á ferðaþjónustu á Íslandi. Til dæmis var lagt 

fram lagafrumvarp árið 2012 um að virðisaukaskattur á útleigu hótela og gistiheimila 

færi í nýtt skattþrep, 14%. Lögin tóku hins vegar ekki gildi þar sem þau voru töluvert 

gagnrýnd. Meðal annars var bent á að með því að bæta við þriðja þrepinu, 14% væri 

verið að flækja skattkerfið enn meira (Alþingi, 2013).  

Ef skattar hækka er óljóst hversu mikið af hækkuninni verði hleypt út í verðlagið. 

Seljandi vöru og þjónustu getur tekið á sig alla hækkunina eða hleypt  henni allri eða að 

hluta til yfir á neytendur. Það er ýmislegt sem ræður því, til að mynda verðteygni 

framboðs og eftirspurnar og samkeppni á markaði. Það getur komið upp sú staða að þó 

svo verðteygni eftirspurnar sé óteygin gæti seljandi vörunnar og/eða þjónustunnar tekið 

á sig alla skattahækkunina vegna samkeppni á markaði. Samkeppnisaðili gæti verið 

betur í stakk búinn til að taka á sig skattahækkunina og þar með neyðist seljandinn til að 

gera slíkt hið sama (Hagfræðistofnun Háskóla Íslands, 2012). 

Hægt er að skoðað hvaða áhrif hækkun skatta hefur á komu ferðamanna hingað til 

lands með því að skoða einfalt líkan framboðs og eftirspurnar. Ef skoðuð er teygni 

eftirspurnar er hægt að sjá hversu næm eftirspurnin er fyrir verðbreytingum 

(Hagfræðistofnun Háskóla Íslands, 2012). 

6.1 Teygni eftirspurnar 

Eftirspurn er misnæm fyrir verðbreytingum. Með því að skoða teygni eftirspurnar er 

hægt að sjá hversu næm eftirspurn er fyrir breytingum í verði. Við getum annars vegar 

skoðað verðteygni eftirspurnar en hún segir okkur hversu næm eftirspurn er fyrir 

breytingum í verði, og hins vegar tekjuteygni eftirspurnar en hún segir okkur hversu 

næm eftirspurn er fyrir breytingum á tekjum (Ágúst Einarsson, 2005). 

Verðteygni eftirspurnar er sú breyting sem verður á eftirspurn eftir vöru og þjónustu 

þegar verð hennar breytist um 1%.  Ef verð á vöru hækkar um 5% og á sama tíma dregst 

eftirspurt magn vörunar saman um 10% þá er verðteygni eftirspurnar -10/5=-2. 

Verðteygnin er  neikvæð þar sem verðhækkun leiðir til minnkunar í eftirspurn. 

𝑉𝑒𝑟ð𝑡𝑒𝑦𝑔𝑛𝑖 𝑒𝑓𝑡𝑖𝑟𝑠𝑝𝑢𝑟𝑛𝑎𝑟 =
% 𝑏𝑟𝑒𝑦𝑡𝑖𝑛𝑔 í 𝑒𝑓𝑡𝑖𝑟𝑠𝑝𝑢𝑟𝑛

% 𝑏𝑟𝑒𝑦𝑡𝑛𝑔 í 𝑣𝑒𝑟ð𝑖 
 

Ef tölugildi verðteygni eftirspurnar er stærri en einn þá er eftirspurn teygin það er 1% 

verðhækkun leiðir til meira en 1% minnkunar í eftirspurn. Ef tölugildi verðteygni 

eftirspurnar er minna en einn þá er eftirspurn sögð óteygin, það er 1% aukning í verði 

mun leiða til minna en 1% minnkunar í eftirspurn. Ef að eftirspurn er teygin þá eru 

neytendur næmir fyrir verðbreytingum, aftur á móti ef hún er óteygin þá eru neytendur 

ekki eins næmir fyrir verðbreytingunum (Ágúst Einarsson, 2005). 

Tekjuteygni eftirspurnar lýsir þeirri breytingu sem verður á eftirspurn vöru þegar 

tekjur breytast. Þannig að þegar tekjur aukast um 10% og eftirspurn eftir vöru eykst um 

20% þá er tekjuteygni eftirspurnar 20/10= 2. Hér er tekjuteygnin jákvæð þar sem 

aukning í tekjum leiðir til aukinnar eftirspurnar (Ágúst Einarsson, 2005). 

𝑇𝑒𝑘𝑗𝑢𝑡𝑒𝑦𝑔𝑛𝑖 𝑒𝑓𝑡𝑖𝑟𝑠𝑝𝑢𝑟𝑛𝑎𝑟 =
% 𝑏𝑟𝑒𝑦𝑡𝑖𝑛𝑔 í 𝑒𝑓𝑡𝑖𝑟𝑠𝑝𝑢𝑟𝑛

% 𝑏𝑟𝑒𝑦𝑡𝑖𝑛𝑔 í 𝑡𝑒𝑘𝑗𝑢𝑚
 

Ef tekjuteygn er neikvæð er vara sögð óæðri en ef hún er jákvæð er um venjulega 

vöru að ræða. Ef tekjuteygni ákveðinnar vöru er hærri en einn þá mun neysla 

eftirfarandi vöru aukast þegar tekjur aukast (Ágúst Einarsson, 2005).  

 

6.1.1 Rannsóknir á teygni eftirspurnar í ferðaþjónustu 

Ekki eru til gögn um verð- og tekjuteygni eftirspurnar fyrir íslenska ferðaþjónustu. En 

gerðar hafa verið rannsóknir erlendis þar sem verð- og tekjuteygni eftirspurnar hafa 

verið áætlaðar fyrir ýmsar tegundir af ferðaþjónustu (Forsyth, Dwyer, Spurr og Pham, 

2014). Þetta hefur til að dæmis verið kannað fyrir ástralska ferðaþjónustu þar sem verð- 

og tekjuteygni var áætluð meðal erlendra sem innlendra ferðamanna fyrir fimm stærstu 

flokka ferðaþjónustunnar: Veitingaþjónustu, gistingu, fólksflutningar, verslun og 

afþreyingu (Divisekera, 2007). 

Gerðar hafa verið rannsóknir fyrir verð- og tekjuteygni eftirspurnar fyrir bæði 

innlenda og erlenda ferðamenn. Niðurstöður fyrir verð- og tekjuteygni eftirspurnar fyrir 

innlenda eftirspurn eftir vöru og þjónustu í ástralskri ferðaþjónustu má sjá á töflu 3 

(Divisekera, 2007). 

Tafla 3: Verð- og tekjuteygni fyrir innlenda eftirspurn í Ástralíu. Heimild: Divisekera, 2007. 

Tegund ferðaþjónustu Tekjuteygni Verðteygni 

Gistiþjónusta 1 -0,64 

Veitingaþjónusta 1,1 -0,91 

Verslun 1,14 -0,46 

Fólksflutningar 0,64 -0,44 

 

Sjáum að verðteygni eftirspurnar er óteygin í öllum flokkum, ef verð hækkar um 1% á 

gistiþjónustu mun eftirspurn dragast saman um 0,64%. Tekjuteygni eftirspurnar er 

teygin í gistiþjónustu, veitingaþjónustu og verlun. Það þýðir að ef tekjur hækka um 1% 

mun eftirspurn eftir gistiþjónustu aukast um 1%, veitingaþjónusta 1,1% og verslun 

1,14%. Aftur á móti mun eftirspurn eftir fólksflutningum einungis aukast um 0,64%. 

(Divisekera, 2007). 

Svipuð rannsókn var gerð í Svíþjóð. Kannað var hver teygni eftirspurnar var fyrir 

innlenda ferðamenn eftir ýmsum flokkum ferðaþjónustu. Niðurstöður þessara tveggja 

rannsókna eru frekar líkar, fyrir utan það að verðteygni innlendrar eftirspurnar fyrir 

gistiþjónustu í Svíþjóð er teygin. Teygni hennar er -1,53, sem er töluvert hærri en 

verðteygni innlendrar eftirspurnar fyrir gistirými í Ástralíu. Á töflu 4 sjáum við hver 

teygni innlendrar eftirspurnar er fyrir sænska ferðaþjónustu (Divisekera, 2007). 

Tafla 4: Verð- og tekjuteygni fyrir innlenda eftirspurn í Svíþjóð. Heimild: Divisekera, 2007. 

Tegund ferðaþjónustu Tekjuteygni Verðteygni 

Gistiþjónusta 0,92 -1,53 

Veitingþjónusta 0,72 -0,45 

Matvæli 0,75 -0,86 

Verslun 0,86 -0,46 

Fólksflutningar 0,64 -0,61 

Í Ástralíu var rannsökuð teygni erlendrar eftirspurnar eftir ýmsum flokkum 

ferðaþjónustu. Metin var teygni eftirspurnar hjá ferðamönnum af 14 þjóðernum, en 

ferðamenn frá þessum 14 löndum eru um 84% þeirra sem ferðast til Ástralíu.  

Niðurstöður úr þeirri rannsókn voru þær að almennt er eftirspurn eftir ferðaþjónustu 

óteygin. Töflur 5 og 6  sýna niðurstöður rannsóknarinnar (Divisekera, 2007). 

Tafla 5: Verðteygni erlendrar eftirpurnar eftir ýmsum flokkum ástralskrar ferðaþjónustu. Heimild: 
Divisekera, 2007 

  Nýja Sjáland Bandaríkin Bretland Japan Öll lönd 

Matvæli -0,691 -0,47 -0,542 -0,42 -0,837 

Gisting -0,521 -0,54 -0,437 -0,59 -0,391 

Fólksflutningar -0,306 -0,33 -0,125 -0,3 -0,282 

Verlsun -0,413 -0,41 -0,203 -0,37 -0,757 

Afþreying -0,306 -0,33 -0,315 -0,29 -1,722 

 

Tafla 5 sýnir verðteygni erlendrar eftirspurnar. Það sést að verðteygni eftirspurnar er 

óteygin í öllum flokkum ferðaþjónustunnar. Því ætti hækkun í verði ekki að hafa mikil 

áhrif á ferðamenn sem ferðast til Ástralíu. Verðteygni eftirspurnar eftir gistiþjónustu er 

á bilinu  - 0,391 til -0,591 (Divisekera, 2007). 

Tafla 6: Tekjuteygni erlendrar eftirspurnar eftir ýmsum flokkum ástralskrar ferðaþjónustu. Heimild: 
Divisekera, 2007 

 Nýja Sjáland Bandaríkin Bretland Japan Öll lönd 

Matvæli 1,089 0,97 0,933 1,2 1,152 

Gisting 1,093 1,07 1,115 1,11 0,936 

Fólksflutningar 1,048 1,07 1,048 1,24 0,853 

Verlsun 0,801 0,81 0,801 0,86 0,733 

Afþreying 1,172 1,08 1,172 1,1 1,426 

 

Tafla 6 sýnir tekjuteygni erlendrar eftirspurnar. Það sést að ef tekjur aukast um 1% til 

dæmis hjá Bandaríkjamönnum þá mun neysla þeirra á gistiþjónustu aukast um 1,07%  

og neysla á afþreyingu aukast um 1,08% (Divisekera, 2007). 

Eins og kom fram hér að ofan þá hefur teygni eftirspurnar ekki verið metin fyrir 

íslenska ferðaþjónustu. En vegna sérstæðrar náttúru og fárra samkeppnislanda má ætla 

að teygni eftirspurnar eftir íslenskri ferðaþjónustu sé lægri en erlendar rannsóknir sýna.   

Því til rökstuðnings er hægt að benda á könnun sem ferðamálastofa framkvæmdi. Þar 

voru ferðamenn spurðir hvaðan hugmyndin um Íslandsferð kom og 61,7% svarenda 

nefndu náttúru og landið (Hagfræðistofnun, 2012; Oddný Þóra Ólafsdóttir, 2013). 

6.2 Hugsanleg áhrif skattahækkana á íslenska ferðaþjónustu 

Þeir ferðamenn sem ferðast hingað til lands eru verulega ólíkir, sumir tekjuháir og 

aðrir tekjulægri. Dvalartími er mislangur og þeir eyða mismiklu á meðan dvöl þeirra 

stendur yfir. Því eru ferðamenn misnæmir fyrir verðbreytingum og hafa þar af leiðandi 

mismunandi tekjuteygni eftirspurnar (Hagfræðistofnun Háskóla Íslands, 2012). 

Í könnun ferðamálastofu sem var lögð fyrir veturinn 2013/2014 kemur fram að 

erlendir ferðamenn sem ferðast hingað til lands eru að stórum hluta vel stæðir. 

Heimilistekjur svarenda voru í 44,6% tilfella yfir meðallagi, 40,8 % svarenda sögðust vera 

með tekjur í meðallagi og einungis 14,6% svarenda með tekjur fyrir neðan meðallag 

(Ferðamálastofa, 2013). 

Hér fyrir neðan verður farið yfir hugsanleg áhrif skattahækkana á komur erlendra 

ferðamanna. Lögð verður áhersla á skatt sem lagður er á gistiþjónustu. Annars vegar 

verður hækkun virðisaukaksatts á gistiþjónustu skoðuð og hins vegar hækkun 

gistináttagjalds. 

6.2.1 Hækkun virðisaukaskatts á gistiþjónustu 

Eins og fram hefur komið hafa lög um virðisaukaskatt tekið breytingum og 

virðisaukaskattur á gistiþjónustu aukist úr 7% í 11%. Hægt er að meta áhrif þessarar 

hækkunar út frá teygni eftirspurnar. Mismunandi er hvort hótel og önnur gistirými ýti 

skattinum beint yfir í verðlagið eða taki á sig hluta af hækkuninni. 

Ef virðisaukaskattur á gistiþjónustu hækkar úr 7% í 11%, þá mun verð á gistiþjónustu 

hækka um 
1+11%

1+7%
− 1 = 3,74% svo lengi sem seljendur velta allri skattahækkuninni út í 

verðlagið. Eins og við komumst að hér að ofan þá sýna rannsóknir  að teygni eftirspurnar 

eftir gistiþjónustu er óteygin. Þar sem engar rannsóknir hafa verið gerðar á teygni 

eftirspurnar á gistiþjónustu gefum við okkur að teygni eftirspurnar sé á bilinu -0,30 til      

-0,60. Ef við miðum við þessa teygni eftirspurnar þá má ætla að eftirspurn eftir 

gistiþjónustu muni dragast saman um 1,122% til 2,244%. Árið 2013 var heildarfjöldi 

erlendra ferðamanna 807.349 og því má ætla að við skattahækkunina muni erlendum 

ferðamönnum fækka um 9.058 til 18.117 manns (Hagfræðistofnun Háskóla Íslands, 

2012). 

Líklegt er að ferðamenn skoði mögulegan kostnað ferðarinnar og taki því margt inn í 

myndina eins og flugkostnað, kostnað við gistingu,  verð á bílaleigubíl og fleira. Á mynd 8 

sjáum við neyslu erlendra ferðamanna á vörum og þjónustu sem eru einkennandi fyrir 

ferðaþjónustu atvinnugreinar. 

 

 

 

 

 

 

 

 

Mynd 8: Neysla erlendra ferðamanna. Heimild: Hagstofa Íslands, 2011. 

Ef við gerum ráð fyrir því að ferðamenn taki tillit til heildarkostnaðar ferðarinnar 

þegar þeir ákveða áfangastað, það er kostnað við flug, gistingu, veitingaþjónustu, 

flutninga á landi og sjó, ferðaskrifstofu og bílaleigu. Þá má ætla að ferðamenn líti á 

gistiþjónustu sem 15% af heildarkostnaði. Því mun hækkun virðisaukaskatts á gistingu úr 

7% í 11% leiða til þess að heildarkostnaður ferðamanna aukist um 15% ∗ 3,74% =

0,561%. Ef við miðum við að teygni eftirspurnar sé á bilinu -0,30 til -0,60 þá mun 

eftirspurn að öllum líkindum minnka um 0,1683% til 0,3366% sem þýðir að 

ferðamönnum muni fækka um 1359 til 2718 manns (Hagræðistofnun Háskóla Íslands, 

2012). 

6.2.2 Hækkun gistináttagjalds 

Ef gistináttaskattur hækkar um 20%. Þá hækkar gjaldið á gistináttaeiningu úr 100 

krónum í 120 krónur. Þessi breyting mun hafa mismunandi áhrif á ferðamenn, þar sem 

gjaldið leggst á gistieiningu óháð verði gistingar. Ef ferðamaður gistir á hóteli í eina nótt 

og greiðir 35.000 krónur fyrir nóttina þá þarf hann að greiða gistináttagjald 100 krónur. 

Ferðamaður sem gistir í tjaldi í eina nótt borgar jafnmikið í gistináttagjald 

(Ríkisskattstjóri, e.d.b.). 

Tafla 7 :Gistináttagjald. Heimild: Ríkisskattstjóri. e.d.b.  

Tegund gistiþjónustu Verð 
gistingar fyrir 
eina nótt. 

Hlutfall gr. Í 
gistináttaskatt 
mv. 100  kr. 

Hlutfall gr. Í 
gistináttaskatt mv. 
120  kr. 

Prósentu 
aukning. 

5 stjörnu hótel 60.000 kr.  0,167% 0,2% 0,033% 

3 stjörnu Hótel 20.000 kr.  0,5% 0,6% 0,1% 

Bakpokapláss 5.000 kr.  2,0% 2,4% 0,4% 

Tjaldstæði 1.000 kr.  10,0% 12% 2% 

*gistináttagjaldið er inni í verði gistingar. 

Við sjáum á töflu 7 að ef gistináttaskatturinn verður hækkaður mun það leiða til 

mestrar hlutfallslegrar hækkunar hjá þeim sem velja ódýrustu gistinguna. Hækkunin 

mun því hafa hlutfallslega minnst áhrif á þann sem velur dýra gistiaðstöðu 

(Ríkisskattstjóri, e.d.b.). 

Algengast er að gistináttagjald sé prósenta af heildarreikningi gistingar. Prósenta af 

heildarreikning gistingar er sanngjarnari fyrir þá sem kjósa ódýra gistingu. Á sama tíma 

þyrftu þeir sem kjósa dýra gistingu að greiða mun meira í gistináttaskatt. Því getur fast 

gjald gistináttaskatts stuðlað að því að fleiri efnaðir ferðamenn ferðist til landsins. 

Undanskot frá skatti gætu orðið meiri ef gistináttagjald er prósenta af heildarreikningi. 

Þá gæti myndast hvati fyrir fólk að reyna að lækka verð gistingar til að komast hjá því að 

greiða háar fjárhæðir í skatt. Þegar gjaldið er fast þá skiptir verð gistingar engu máli 

(OECD, 2014). 

6.3 Erlendar rannsóknir 

Gistináttaskattur er algengasta form ferðaþjónustuskatta í heiminum. Gerðar hafa 

verið margar rannsóknir á áhrifum þessa skatts en menn eru ekki  alltaf sammála um 

áhrif hans á eftirspurn eftir gistingu. Þrátt fyrir það virðast margir feðamannastaðir vera 

að taka upp þessa tegund skattlagningar. Þó svo að skatturinn hafi stundum neikvæð 

áhrif á eftirpsurn eftir gistingu, þar sem samkeppnishæfni hótela getur minnkað, getur 

verið réttlætanlegt að leggja hann á. Meðal annars til að viðhalda ferðamannastöðum 

og auka markaðs- og kynningarstarf (Lee, 2014). 

Bonham, Fujii, Im og Mak  rannsökuð áhrif gistináttagjalds í Hawaii árið 1992.  Á þeim 

tíma höfðu mörg fylki í Bandaríkjunum tekið upp þessa tegund skattlagningar og mörg 

þeirra fylkja  sem voru nú þegar með gistináttagjald höfðu hækkað það. Frá árunum 

1984 til 1990 hækkaði gistináttaskattur í Bandaríkjunum frá 7% í 10% af verði gistingar.  

Í janúar 1987 var tekinn upp gistináttagjald á Hawaii sem nam 5% af verði gistingar.  

Augljóst er að skattur sem þessi hefur áhrif á bæði ferðamenn og þá sem reka hótel og 

aðra gistiaðstöðu. Gisting verður dýrari og rekstraraðilar fá minna í sinn hlut. Bonham, 

Fujii, Im og Mak voru með gögn sem náðu frá janúar 1980 til mars 1990. Þeir vildu kanna 

áhrif gistináttagjalds sem lagt var á í byrjun árs 1987. Þeir notuðu ARIMA líkan til að 

kanna áhrif gistináttaskatts. Núlltilgátan var sú að skatturinn hafði engin marktæk áhrif á 

eftirspurn eftir gistingu. Niðurstaða rannsóknarinnar var að eftirspurn eftir gistingu á 

Hawaii er óteygin þar sem gistináttaskattur hafði ekki marktæk áhrif á eftirspurn eftir 

gistingu. Þeir benda jafnframt á að niðurstöður þeirra komi ekki á óvart þar sem 

skatturinn veldur 5% hækkun á gistingu sem er einungis um og undir 1,5% hækkun á 

heildarkostnaði ferðamanna sem ferðast til Hawaii eyja. Hins vegar benda þeir einnig á 

að þessar niðurstöður þeirra þurfa ekki að gilda á öðrum ferðamannastöðum þar sem 

sumstaðar vegi hótelkostnaður meira í heildarkostnaðarverði  ferðar (Bonham, Fujii, Im 

og Mak, 1992). 

Árið 2014 birti Seul Ki Lee rannsókn sína í tímartitinu International Journal of 

Hospitality Management. Þar rannsakar hann áhrif gistináttagjalds á eftirspurn eftir 

gistingu. Hann bar saman tvo bæi í Texas, Midland og Odessa. Stutt er á milli þessara 

tveggja bæja eða innan við 30 mínúta akstur. Árið 2007 var tekið upp 1% gistináttagjald í 

bænum Midland. Í rannsókninni kannar Seul Ki Lee hvort gistináttasgjaldið hafi áhrif á 

samkeppnishæfni hótela í Midland sambanborið við hótel í Odessa. Niðurstaðan hjá 

honum var sú að eftir að skatturinn var lagður á gekk rekstur hótela í Midland almennt 

verr en rekstur hótela í Odessa. Því hafði skatturinn slæm áhrif á samkeppnishæfni 

hótela í Midland samanborið við hótel í Odessa (Lee, 2014). 

6.4 Breytingar á raungengi og koma erlendra ferðamanna 

Hagfræðistofnun Háskóla Íslands gaf út skýrslu árið 2006 þar sem áhrif raungengis á 

ferðaþjónustu voru rannsökuð.  Ætla má að breytingar á raungengi og skattabreytingar 

hafi svipaðar afleiðingar. Þegar raungengi íslensku krónunnar hækkar verður dýrara fyrir 

erlenda ferðamenn að ferðast til Íslands. Sama á við um skattahækkanir, svo lengi sem 

rekstraraðilar ýti skattahækkunum út í verðlagið, þá hækkar verðið þegar skattar hækka. 

Fyrirfram mætti búast við því að aukinn styrkleiki íslensku krónunnar dragi úr neyslu 

erlendra ferðamanna hér á landi þar sem  allt verður dýrar en fyrir gengisbreytinguna. 

Jafnframt mætti búast við því að Íslendingar myndu ferðast meira erlendis þar sem 

gengi krónunnar er sterkara og því fæst meiri gjaldeyrir fyrir krónurnar en fyrir 

styrkingu. 

Í skýrslu Hagfræðistofnunar Háskóla Íslands voru áhrif raungengis á komur 

ferðamanna hingað til lands kannaðar með því að nota líkan þar sem breytingar á fjölda 

ferðamanna réðust á breytingum á raungengi, olíuverði og landsframleiðslu í heimalandi 

ferðamanna. Niðurstöður þeirra voru þær að líkanið virtist einungis geta útskýrt 20% af 

breytingum á ferðum til landsins. Því virtust aðrir þættir hafa meiri áhrif en stýribreytur 

líkansins það er raungengi, olíuverð og landsframleiðsla í heimalandi ferðamanna. 

Jafnframt komust þeir að því að breytingar á raungengi hafi ekki marktæk tölfræðileg 

árhif á komur ferðamanna  til lansins sama ár. Aftur á móti virtust breytingar á 

raungengi  árinu áður skipta máli, þó svo að áhrifin hafi ekki verið sterk. í  skrýrslunni 

kemur fram að hátt raungengi leiði til aukinna gjaldeyristekna (Hagfræðistofnun Háskóla 

Íslands, 2007). 

7 Niðurstöður 

Eins og fram hefur komið í þessari ritgerð hefur fjölgun erlendra ferðamanna í 

heiminum aukist mikið. Aukning erlendra ferðamanna hér á landi hefur nær þrefaldast 

frá árinu 2000. Ljóst er að með þessari aukningu fer meiri peningur í viðhald á innviði 

ferðaþjónustunnar. Einnig þarf að sjá til þess að öryggi ferðamanna sé tryggt og viðhalda 

sérstæðri náttúru landsins. Til að koma til móts við þennan mikla kostnað hafa margar 

þjóðir tekið upp sérstaka ferðaþjónustuskatta. 

Skattstefna stjórnvalda þarf að vera vel hugsuð til að hámarka skatttekjur ríkissjóðs. 

Hagfræðingurinn Arthur Laffer benti á að skattahækkanir leða ekki alltaf til aukinna 

skatttekna. Við ákveðið skatthlutfall eru tekjur ríkissjóðs hámarkaðar og ef 

skatthlutfallið fer umfram það dragast skatttekjur ríkissjóðs saman. Þetta gildir einnig 

um skatta á ferðaþjónustu. Þó svo að stjórnvöld auki skatta á ferðaþjónustu leiðir það 

ekki alltaf til aukinna tekna. 

Í skýrslu sem Rannsóknastofnun atvinnulífins gerði árið 2014 kom fram að skattsvik 

og undanskot frá skatti í ferðaþjónustu eru töluverð. Það sem útskýrði þetta var meðal 

annars hátt flækustig virðiaukaskatts þar sem fyrirtæki áttu það til að skrá vöru í rangt 

skattþrep. Því er spurning hvort skattar eins og gistináttagjaldið, þar sem föst upphæð 

eru rukkuð fyrir hverja gistieiningu, leiði til minni undanskota frá skatti.  

Markmið ritgerðarinnar var að kanna hvort auknar skattahækkanir hafi áhrif á komur 

erlendra ferðamanna, ásamt því að kanna hvort erlendir ferðamenn séu líklegri til að 

velja aðra áfangastað þar sem skattar eru lægri. Áhugavert hefur verið að skoða þá 

skatta sem eru lagðir á ferðamenn þar sem margar tegundir skatta eru í notkun. 

Ferðamenn geta búst við því að þurfa að greiða ýmiss konar skatta og gjöld á ferðalagi 

sínu, til að mynda skatt af flugsamgöngum og gistingu. 

Hér á landi er skattkerfið stöðugt að taka breytingum og til dæmis var nýlega gerð 

breyting á virðisaukaskatti þar sem neðra þrepið var hækkað úr 7% í 11% en á sama 

tíma var efra þrepið lækkað úr 25,5% í 24%. Jafnframt var tekinn upp svokallaður 

gistináttaskattur í ársbyrjun 2012 sem er 100 krónur á gistieiningu. Þegar litið er á 



 

43 

gistiþjónustu í íslenskri ferðaþjónustu síðustu fjögur ár hafa skattar hækkað verulega 

mikið. 

Til að kanna hvort skattahækkanir hafi áhrif á komur erlendra ferðamanna hingað til 

lands var skoðuð teygni eftirspurnar. Engar rannsóknir hafa verið gerðar á teygni 

eftirspurnar í ferðaþjónustunni hér á landi en aðrar rannsóknir úti í heimi sýna flestar að 

teygni eftirspurnar sé óteygin. Það er því hægt að ætla að slíkt hið sama gildi um Ísland. Í 

skýrslu hagfræðistofnunar um áhrif raungengis á ferðaþjónustu kemur fram að skipta 

megi ferðamönnum sem ferðast til Íslands í tvo hópa.  Annars vegar eru það ferðamenn 

sem eru lítið næmir fyrir verðbreytingum þar sem þeir eru ákveðnir í því að heimsækja 

Ísland á einhverjum tímapunkti á ævinni. Jafnframt falla ferðamenn sem eru í 

viðskiptaferð í þennan flokk. Hins vegar eru það ferðamenn sem eru næmastir fyrir 

verðbreytingum. Það eru ferðamenn sem fara í svokallaðar hvataferðir. Það eru 

pakkaferðir til fyrirtækjahópa eða annara hópa. Þar er markmiðið með ferðinni ekki 

beint að kynnast landi og þjóð og því oft líklegra að fyrirtæki velji ódýrasta kostinn.  

Miðað við rannsóknir á teygni eftirspurnar í ferðaþjónustunni má ætla að teygni 

eftrispurnar eftir íslenskri ferðaþjónustu sé óteygin. Ef eitthvað er þá mætti ætla að hún 

sé óteygnari en rannsóknir erlendis sýna þar sem stór hluti ferðamanna  sem ferðast 

hingað til lands eru staðráðnir í því að koma til landsins vegna sérstæðrar náttúru. 

 Ef skoðuð er hækkun virðisaukaskatts á gistiþjónustu úr 7% í 11% og gert ráð fyrir því 

að rekstraraðilar ýti allri skattahækkuninni út í verðlagið sem hækkar verð á 

gistiþjónustu um 3,74%. Ef gert er ráð fyrir því að teygni eftirpsurnar eftir gistiþjónustu 

væri óteygin, með teygni eftirspurnar á bilinu -0,3 til -0,6,  fækkar erlendum 

ferðamönum um 9058 til 18117 manns. Ef skoðuð er fjölgun ferðamanna í þessu 

samhengi þá var fjölgun erlendra ferðamanna frá árunum 2012 til 2013 um 134.400 

manns. Út frá verðteygni eftirspurnar mætti gera ráð fyrir því að ferðamönnum muni 

fækka um 18.117 manns, en það er ekki mikið miðað við þá fjölgun sem er á milli ára. 

Það má velta því fyrir sér hvort betra sé fyrir íslenska ferðaþjónustu að halda sköttum 

lágum og reyna að fá sem flesta ferðamenn hingað til lands eða fækka ferðamönnum 

með hærri sköttum. 

Í ritgerðinni var farið yfir tvær rannsóknir sem könnuðu áhrif gistináttaskatts. 

Niðurstöður þeirra rannsókna voru áhugaverðar. Önnur rannsóknin metur áhrif 

gistináttaskatts á Hawaii en niðurstöður hennar gefa í ljós að upptaka gistináttaskatts 

þar hafi ekki haft marktæk áhrif á eftirspurn eftir gistingu. Hin rannsóknin var gerð í 

Texas þar sem metin voru áhrif gistináttaskatts í Midland. Þar var augljóst að 

samkeppnishæfni hótela í Midland minnkaði þar sem stutt var í næsta bæ sem ekki var 

með þessa tegund skatts og því verð á gistiþjónustu ódýrari þar.  

Út frá þessu má álykta að gistináttaskattur hafi lítil áhrif á komur erlendra 

ferðamanna hingað til lands. Jafnvel þó að niðurstöður rannsóknarinnar sem gerð var í 

Texas hafi sýnt fram á að gisitnáttaskatturinn hafi haft áhrif á samkeppnishæfni hótela. 

Þar gátu ferðamenn keyrt stutta vegalengd og gist á hótelum sem ekki voru að 

innheimta gistináttaskatt. Það er ljóst að ferðamenn sem ferðast hingað til lands hafa 

ekki þann möguleika, það er að velja hótel sem ekki innheimtir gistináttaskatt. 

Eftir að hafa unnið þessa ritgerð er mín tilfining sú að skattahækkanir hafa alltaf 

einhver áhrif á komur erlendra ferðamanna, hins vegar geta þessi áhrif verið mismikil. 

Það eru alltaf einhverjir sem taka ákvörðun sína um frí út frá verði en þegar á heildina er 

litið hafa skattahækkanir á íslenska ferðaþjónustu, ef þær eru ekki of miklar, lítil áhrif á 

komur ferðamanna. Svo lengi sem ferðamönnum heldur áfram að fjölga svona mikið á 

milli ára mun sú fjölgun yfirgnæfa fækkunina sem yrði af völdum skattahækkana. 

Í ritgerðinni var farið yfir galla þess að hækka skatta en skattahækkanir gera 

ferðamannastaði meðal annars dýrari en áður sem kann að fæla fólk frá. Deila má um 

það hvort þetta sé gott eða slæmt, þar sem of mikill fjöldi ferðamanna getur einnig haft 

slæm áhrif, til dæmis á náttúru landsins. 

 Að mínu mati er mikilvægt að ferðaþjónusta á Íslandi sé að einhverju leiti skattlögð 

og sá peningur sé eyrnamerktur viðhaldi og uppbyggingu ferðamannastaða. Það er svo 

aftur annað flóknara og umdeildara mál hvaða leið á að fara í skattlagningu og hversu 

háir skattar eiga að vera.  

